
იუსუფ II ჯაყელი

იუსუფ II ჯ ა ყ ე ლ ი, ახალციხის ფაშა 1680–90 ან 1703. იგი, წინაპართა მსგავსად,
ოსმალურ ყაიდაზე მართავდა ქვეყანას, ერეოდა იმერეთისა და ქართლის სამეფოს
საქმეებში და საქართველოსთან დაკავშირებულ ყველა საქმეს „აგვარებდა" ოსმ. სულთნის
კარზე. სულთან მეჰმედ IV-თან იმერეთის დიდებულებისა და ქართლის მეფის, გიორგი XI-
ის შუამდგომლობის შემდეგ 1683 ი. II-მ იმერეთის ტახტზე ბაგრატ IV-ის ვაჟი ალექსანდრე
IV დასვა. 1685 ი. II-მ ღალატით მოაკვლევინა ქაიხოსრო გურიელი და გურიელად მისი ძე,
მამია დასვა.

ი. II-ის გარდაცვალების თარიღად ქართულ წყაროებში 1690 სახელდება, თურქულ
ისტორიოგრაფიაში კი მითითებულია 1703.

